
KESHILLI I PAVARUR MBIKEQYRES PER SHERBIMIN CIVIL TE KOSOVES
NEZAVISNI NADZORNI ODBOR CIVILNE SLUZBE KOSOVA
INDEPENDENT OVERSIGHT BOARD FOR THE CIVIL SERVICE OF KOSOVO

Daté: 02.12.2025
Numeér Protokolli: 7701/2025

A.nr.1923/2025

Késhilli i Pavarur Mbikéqyrés pér Shérbimin Civil té Kosovés-Kolegji pér Shqyrtimin dhe
Vendosjen e Ankesave né pérbérje nga: Ardita Haxhnikaj-Demi, kryetare, Eshref Shabani dhe Malsore
Gashi-Bajraktari, anétaré, me Merlinda Ramaj né cilésiné e procesmbajtéses, né proceduré sipas ankesés
me numér A.nr.1923/2025, té datés 20.11.2025, té parashtruar nga ankuesit: N.Z, A.G, F.V, S.P, F.Q,
F.M dhe B.V, kundér organit té punésimit: Qendra Klinike Universitare e Kosovés, né ¢éshtjen juridike
“kompensim material”, duke vepruar né pajtim me nenin 6, paragrafin 1, nén paragrafin 1.1 dhe nenin
18, paragrafin 1 nén paragrafin 1.8 t& Ligjit Nr.06/L-048 pér Késhillin e Pavarur Mbikéqyrés pér
Shérbimin Civil té Kosovés, mé daté 02.12.2025, mori kété:

VENDIM

I. Késhilli i Pavarur Mbikéqgyrés pér Shérbimin Civil té Kosovés shpallet jo kompetent pér té
vendosur lidhur me ankesén A.nr.1923/2025, té datés 20.11.2025, té parashtruar nga ankuesit: N.Z,
A.G,F.V,SP F.Q,F.MdheB.V.

I1. Lénda bartet pér shqyrtim dhe vendosje té Komisioni i Ankesave né Qendrén Klinike Universitare
té Kosovés.

Arsyetim

Ankuesit N.Z, A.G, F.V, S.P, F.Q, F.M dhe B.V (né tekstin e métejmé referuar: Ankuesit), mé daté
20.11.2025, fizikisht kané parashtruar ankesé né Késhillin e Pavarur Mbikéqyrés pér Shérbimin Civil té
Kosovés, e regjistruar nén shenjén A.nr.1923/2025, Qendra Klinike Universitare e Kosovés, lidhur me
uljen e koeficientit té pagés sipas ligjit té ri té pagave.

Kolegji pér Shqyrtimin dhe Vendosjen e Ankesave (né tekstin e métejmé referuar: Kolegji i Késhillit)
nga administrimi i shkresave té Iéndés ka gjetur sé Késhilli i Pavarur Mbikéqyrés pér Shérbimin Civil i
Kosovés nuk éshté kompetent pér té vendosur pér ankesén té parashtruar nga ankuesit, sepse:

Nga provat e ¢éshtjes rrjedhé se ankuesit gé té gjithé jané té punésuar né Qendrén Klinike Universitare
dhe até: N.Z sipas Kontratés se punés me numér 4993, té datés 03.04.2023, ushtron pozitén e u.d
Udhéheqgésit té Njésisé pér Operim me Pajisje dhe Sisteme té Gazrave Medicionale (Bocémeneve) né
Sektorin Shérbimeve Teknike; A.G sipas Kontratés se punés té datés 20.03.2013, ushtron pozitén
Elektricist; F.VV sipas Kontratés se punés me numér 2877, té datés 15.01.2020, ushtron pozitén
Udhéhegés i Njésisé Punuese-Rrjeti i kanalizimit dhe veprimtarit zejtare né Sektorin e Shérbimeve
Teknike; S.P sipas kontratés se punés té datés 14.10.2013, ushtron pozitén Udhéhegés né Lavatore né
Shérbimin Zejtaro-Shérbyes né QKUK; F.Q sipas kontratés se punés tév datés 20.03.2013, ushtron

pozitén si Mirémbajtés i Ashensoréve; F.M sipas kontratés sé punés té datés 27.07.2024, ushtron pozitén
u.d Udhéheqgés i Njésisé punuese té autoparkut/shérbimeve teknike dhe B.V sipas kontratés sé punés me
numér 2214, té datés 19.03.2019, ushtron pozitén e Pérgjegjéses né Parkun e Gjelbér né Sektorin e
Shérbimeve Teknike.

Né kuptim té pércaktimit té kompetencés materiale té Késhillit pér vendosje lidhur me ¢éshtjen né
proceduré ankimore, Kolegji i Késhillit i'u referua dispozitave té nenit 5 té Ligjit Nr.08/L-197 pér
Zyrtarét Publik, mé té cilin pércaktohet se: Kategorité e zyrtares/it publik jané: 1.1. Népunésja/i i
shérbimit civil; 1.2. Népunésja/i i shérbimit publik; 1.3. Krijuesja/i dhe pérformuesja/i e/i artit dhe
kulturés; 1.4. Népunésja/i teknik dhe mbéshtetés; dhe 1.5. Zyrtarja/i i kabinetit. 2. Népunésja/i i
shérbimit civil éshté zyrtarja/i publik né kuadér té shérbimit civil i cili merr pjesé né formulimin dhe/apo
zbatimin e politikave, monitorimin e zbatimit té rregullave dhe procedurave administrative dhe ofrimin
e mbéshtetjes sé pérgjithshme profesionale dhe administrative né zbatim. Népunésja/i i shérbimit civil
ushtron detyrén né pozitén pérkatése, duke filluar nga zyrtarja/i profesional deri né pozitén e
drejtueses/it té larté, né administratén e Presidentes/it t¢ Republikés sé Kosovés, né administratén e
Kuvendit té Republikés sé Kosovés, né Zyrén e Kryeministres/it té Republikés sé Kosovés, né Ministri,
né Agjenci Ekzekutive dhe né degé lokale té tyre, institucione té pavarura kushtetuese, né agjenci té
pavarura dhe rregullatore, né administratén komunale dhe ¢do népunése/és statusi i té cilit éshté
pércaktuar si népunése/és i shérbimit civil, me ligj té vecanté. 3. Népunésja/i i shérbimit publik éshté
zyrtarja/i publik i cili ofron shérbime publike té drejtpérdrejta pér qytetarét né fushén e arsimit,
shéndetésisé, kulturés, artit, né fushén e mjekésisé ligjore, si dhe shérbime tjera té ngjashme publike.
Népunésja/i i shérbimit publik ushtron detyrén né pozitén pérkatése duke filluar nga niveli profesional
deri né nivelin e larté drejtues. Népunésja/i i shérbimit publik éshté edhe népunésja/i i shérbimeve té
brendshme né administratén e shérbimeve publike pjesé e administratés shtetérore, né administratén e
shérbimeve publike apo pjesé e komunés...” dhe si rrjedhojé e kétij pércaktimi ligjor té punésuarit duke
pérfshiré zyrtarét e nivelit té larté drejtues, drejtues, profesional dhe shérbimeve té brendshme né kuadér
té institucioneve publike shéndetésore té Republikés sé Kosovés kané statusin e népunésit té shérbimit
publik, késhtu gé&, duké gené sé ankuesit jané té punésuar né Qendrén Klinike Universitare si institucion
shéndetésor né Kosové, atéheré, pozitat e ankueseve kategorizohen né kategoriné e népunésve té
shérbimit publik, andaj, duke u bazuar né nenin 6, paragrafi 1, nén paragrafin 1.1 té Ligjit Nr.06/L-048
pér Késhillin e Pavarur Mbikéqyrés pér Shérbimin Civil té Kosovés, mé té cilin pércaktohet sé Késhilli
éshté kompetent pér té shgyrtuar vetém ankesat e népunésve civilé dhe kandidatéve pér pranim né
Shérbimin Civil, Kolegji konstaton sé Késhilli nuk ka kompetenca Iéndore pér té vendosur lidhur me
ankesén me numér A.nr.1923/2025, té datés 20.11.2025.

Né kuptim t& udhézimit té palés ankuese lidhur me té drejtén né mjete juridike, kolegji ve theksin té neni
8 i Ligjit Nr. 08/L-294 pér Ndryshimin dhe Plotésimin e Ligjit Nr. 08/L-197 pér Zyrtarét Publik,
ndérlidhur me nenin 27 té Ligjit Nr. 08/L-197 pér Zyrtarét Publik ku pércaktohet se : Népunési i
shérbimit publik dhe népunési teknik dhe mbéshtetés kané té drejté té parashtrojné ankesé tek Komisioni
i Ankesave i themeluar nga punédhénési, pér ¢do veprim apo mosveprim gé i cenon té drejtat apo
interesat e ligjshme qé burojné nga marrédhénia e punés. Qeveria pas propozimit té ministrisé
pérgjegjése pér administraté publike, me akt nénligjor pércakton procedurén dhe rregullat pér
themelimin, pérbérjen dhe mandatin e Komisionit t&¢ Ankesave, pra, zyrtarét publiké té kategorisé sé
shérbimet publik dhe té kategorisé administrative mbéshtetése, né rast té pretendimeve pér shkelje té té
drejtave té tyre nga marrédhénie e punés, fillimisht mund té parashtrojné ankesé tek punédhénési i cili
themelon njé Komision té Ankesave né pajtim mé kérkesat ligjore, e mé pastaj, duke ju referuar
pércaktimeve ligjore sipas nenit 77 té Ligjit Nr.08/L-197 pér Zyrtarét Publik, mund té ushtrojné padi né
gjykatén kompetente duke ndjekur procedurén e paraparé mé nenin 78 dhe 79 té Ligjit Nr. 03/L-212 i
Punés ku shprehimisht thuhet se: Neni 79, paragrafi 1 “.. 1. | punésuari i cili vleréson se punédhénési

ka shkelur té drejtén e marrédhénies sé punés, mund té paraqgesé kérkesé te punédhénési apo organi
pérkatés i punédhénésit nése ekziston, pér realizimin e té drejtave té shkelura. 2. Punédhénési éshté i
obliguar pér té vendosur sipas kérkesés sé té punésuarit, né afatin brenda pesémbédhjeté (15) ditéve
nga data e pranimit té kérkesés. Neni 79 paragrafi 1: Cdo i punésuar i cili nuk éshté i kénaqur me
vendimin me té cilin mendon se i jané shkelur té drejtat e tij, ose nuk merr pérgjigje brenda afatit nga
neni 78 paragrafi 2. té kétij ligji, né afatin vijues prej tridhjeté (30) ditésh, mund té inicioj kontest pune
né Gjykatén Kompetente...”

Marr parasysh konstatimin si me larté se Késhilli i Pavarur Mbikéqyrés pér Shérbimin Civil té Kosovés
nuk ka juridiksion pér té vendosur lidhur me ankesén A.nr.1923/2025, dhe megenése nga shkresat e
Iéndés konstatohet fakti se ankuesit nuk kané parashtruar ankesé té brendshme prané organit té
punésimit, atéheré, bazuar né nenin 75 paragrafin 1 té Ligjit Nr.05/031 pér Procedurén e Pérgjithshme
Administrative, I1énda i dérgohet pér shqyrtim dhe vendosje organit kompetent, né kété rast Komisonit
pér Ankesa prané Qendrés Klinike Universitare t&€ Kosovés.

Bazuar si mé sipér, e né mbéshtetje té nenit 18 paragrafit 1 nén paragrafit 1.8 té Ligjit Nr.06/L048 pér
Késhillin e Pavarur Mbikéqyrés pér Shérbim Civil t¢ Kosovés, u vendosi si né dispozitiv té kétij
vendimi.

Késhillé juridike: Ky vendim hyn né fugi ditén e nénshkrimit nga Kryetarja e Kolegjit. Pala e pakénaqur
e cila pretendon se vendimi i Késhillit nuk éshté i ligjshém mund té iniciojé konflikt administrativ né
Gjykatén Themelore né Prishtiné/Departamenti pér Céshtje Administrative, brenda afatit prej tridhjeté
(30) ditésh, nga dita né té cilén i éshté dorézuar vendimi. Inicimi i konfliktit administrativ nuk e ndalon
ekzekutimin e kétij vendimi.

KESHILLI | PAVARUR I\/IBIKEQYRES PER SHERBIMIN CIVIL TE KOSOVES
Lénda me numér A.nr.1923/2025

Merlinda Ramayj Ardita Haxhnikaj Demi

Procesmbajtése Kryetare e Kolegjit

Vendimi i dorézohet:
- Ankueseve: N.Z, A.G, F.V, S.P, F.Q, F.M dhe B.V;

- Qendrés Klinike Universitare té Kosovés: Komisionit pér Ankesa dhe Njésisé sé Personelit
- Arkivit t¢ KPMShCK-sé;

